
  ზღვაში  ძალიან ბევრი სახეობის უხერ-

ხემლო ცხოველი ბინადრობს.  

 

 

 

 

 

 

 

 

  უხერხემლო ცხოველია ზღვის ღრუბელი. 

ის  მცენარეს ჰგავს.  

ზღვის ღრუბელს მოძრაობა არ შეუძლია, 

ამიტომ საკვების მოსაპოვებლად ის 

ხვრელებიდან იწოვს წყალს, ჭამს წყლის 

ყველაზე პატარა ცხოველებს და წყალს ისევ 

გარეთ უშვებს.  ამიტომ ზღვის ღრუბელს 

წყლის მტვერსასრუტს უწოდებენ - ის 

მტვერსასრუტივით „ისრუტავს“ და წმენდს 

წყალს. ზღვის ღრუბლით იკვებება ზღვის 

ვარსკვლავი. ის იტაცებს და ჭამს ზღვის 

ღრუბელს.  

ზღვის ღრუბლისგან მზადდება  ღრუბელი, 

რომელსაც ბანაობის დროს ვიყენებთ.   

 

უხერხემლო ცხოველებია მოლუსკები. შავ 

ზღვაში ძალიან ბევრი სახეობის მოლუსკია. 

მოლუსკებს რბილი სხეული აქვთ. მათ სხეულს 

ნიჟარა იცავს. ნიჟარიანი მოლუსკები არიან 

მუცელფეხიანი ლოკოკინები და ორსაგდულია 

მოლუსკები: ხამანწკები, მიდიები.   

მიდიებს პრიალა შავ ნიჟარაზე წებოვანი 

ძაფი აქვთ. ამ წებოს საშუალებით მიდიები 

კლდეებზე არიან მიკრული და კარგად 

უძლებენ ზღვის ტალღების დარტყმას.  

 

 

 

 

 

 

ზღვის ვარსკვლავი ცხოველია და ზღვის 

ფსკერზე ცხოვრობს. ის ძალიან ნელა 

მოძრაობს. ზღვის ვარსკვლავი იკვებება 

მოლუსკებით და სხვა პატარა 

უხერხემლოებით. ზღვის ვარსკვლავს ბევრი 

მტერი ჰყავს.  ამიტომ დღისით ის ქვიშაში ან 

კლდის ნაპრალებში იმალება, ღამე კი 

მოძრაობს. თუ მტაცებელი ზღვის ვარსკვლავს 

დაიჭერს, მას შეუძლია ფეხი მოიძროს  და 

გაიქცეს. ცოტა ხანში ზღვის ვარსკვლავს 

მომძვრალი  ფეხი ისევ გაეზრდება. ზღვის 

ვარსკვლავებით იკვებებიან დიდი თევზები და 

ფრინველები. 

მედუზას ჟელესავით რბილი სხეული აქვს. 

ის მტაცებელი ცხოველია. ზოგიერთ მედუზას  

ჭინჭარივით მსუსხავი საცეცები აქვს. ისინი 

საცეცებით სუსხავენ  და ჭამენ წვრილ 

უხერხემლო ცხოველებს, თევზის ქვირითს,  

პატარა თევზებს. მედუზას ცოტა მტერი ჰყავს - 

ზღვის ცხოველები მედუზას გაურბიან. მათ 

მედუზას მსუსხავი საცეცების ეშინიათ. 

მედუზებით იკვებებიან ზღვის კუები და დიდი 

თევზები.  

  კიბორჩხალები ზღვის  ფსკერზე  ცხოვრობენ. 

მათ აქვთ  მაგარი  საფარველი - ჯავშანი, ორი 

თვალი,  რვა  ფეხი  და  ორი  მარწუხი. 

კიბორჩხალები  გვერდულად    გადაადგილდე- 

ბიან.  მათ  შეუძლიათ   ძალიან   სწრაფად  მოძ- 

რაობა.   

 

 

 

 

 

 

 

კიბორჩხალას ჯავშანი არ იზრდება. ამიტომ 

ზრდის დროს კიბორჩხალა  რამდენჯერმე 

იცვლის ჯავშანს. მას ახალი ჯავშანი ორი-სამი 

კვირის განმავლობაში ეზრდება. უჯავშნო 



9 

კიბორჩხალა ადვილი დასაჭერია. ამიტომ ის 

მტაცებლებს  კლდეების ქვეშ ემალება.  

 

 

 

 

 

 

 

 

 

კიბორჩხალები ხორცისმჭამელი მტაცებ-

ლები არიან. ისინი იკვებებიან წვრილი 

მოლუსკებით, თევზის ქვირითით, პატარა  

კუებით. კიბორჩხალები ჭამენ ზღვის ფსკერზე 

დაგროვებულ  მკვდარ ცხოველებსაც. ამით 

ისინი ხელს უწყობენ ზღვის  გაწმენდას.  

